
1.Ընթացիկ իրավիճակը և իրավական ակտի ընդունման անհրաժեշտությունը
	Որոշման նախագծի մշակման անհրաժեշտությունն առաջացել է Շրջակա միջավայրի նախարարության «Հիդրոօդերևութաբանության  և մոնիթորինգի  կենտրոն» ՊՈԱԿ-ի  (այսուհետ՝ Կազմակերպություն) 2018 թվականի  ՀՀ պետական բյուջեներով հատկացված դրամաշնորհների նկատմամբ հաշվարկված ԱԱՀ գումարների վճարման նպատակով առաջացած ԱԱՀ գումարների և հաշվարկված տույժերի  վճարման անհրաժեշտությամբ: Կազմակերպությունը հանդիսանում է միաձուլման ձևով վերակազմակերպված ՇՄՆ «Շրջակա միջավայրի մոնիթորինգի և տեղեկատվության կենտրոն», «Անտառային մոնիթորինգի կենտրոն» և արտակարգ իրավիճակների նախարարության «Հիդրոօդերևութաբանության և մթնոլորտային երևույթների վրա ակտիվ ներգործության ծառայություն» (այսուհետ՝ հիդրոմետ ծառայություն) պետական ոչ առևտրային կազմակերպությունների իրավահաջորդը։
2018 թվականին ՀՀ պետական բյուջեից հիդրոմետ ծառայությանը հատկացված գումարների մեջ ներառված չէր  ԱԱՀ-ի գումարները: Արդյունքում վերակազմակաերպված Կազմակերպությանն  է փոխանցվել վերոնշյալ ժամանակահատվածի համար առաջացած ԱԱՀ-ի (ներառյալ տույժերն ու տուգանքները) 324,286.3 հազար  դրամ գումարի (2021 թվականի օգոստոսի 5-ի դրությամբ) վճարման պարտավորությունը:
	2.Առաջարկվող կարգավորման բնույթը 

	Հաշվարկների համար հիմք են ընդունվել շրջակա միջավայրի նախարարության ՊՈԱԿ-ների կողմից պետական եկամուտների կոմիտեի տեղեկատվական բազայում տեղադրված ԱԱՀ պարտավորությունների մասին անձնական հաշվի քարտերի քաղվածքներում առկա և հարկային պարտավորությունների ճշտման արդյունքների վերաբերյալ տեղեկատվությունը, ինչը չի վերաբերում Կազմակերպության ձեռնարկատիրական գործունեության ծախսերին։
3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը
ՀՀ շրջակա միջավայրի նախարարություն, «Հիդրոօդերևութաբանության և մոնիթորինգի կենտրոն» ՊՈԱԿ։
4. Ակնկալվող արդյունքը
Նախագծի ընդունման արդյունքում ակնկալվում է մարել Կազմակերպությանը իրավահաջորդության կարգով անցած ԱԱՀ-ի գծով պարտավորությունը։
5. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին
Նախագծի ընդունման առնչությամբ պետական կամ տեղական ինքնակառավարման մարմնի բյուջեում եկամուտների  և ծախսերի ավելացում կամ նվազեցում չի նախատեսվում:



